
Annotatsiya:

Mazkur maqolada dorivor o‘simliklar asosida tayyorlanadigan dori vositalarining

zamonaviy  texnologiyasi,  ularning  kimyoviy  tarkibi,  farmakologik  xususiyatlari

hamda sifat nazoratida qo‘llaniladigan tahlil usullari yoritilgan. Shuningdek, piyoz,

rayhon, rodiola, qovun kabi o‘simliklarning tibbiyotdagi ahamiyati ilmiy manbalar

asosida tahlil  qilindi.  O‘simlik xomashyosi  asosida yaratilgan dori shakllarining

samaradorligi  va  xavfsizligini  ta’minlashda  farmatsevtik  texnologiya  hamda

analitik nazoratning o‘rni asoslab berildi.

Аннотация:

В  данной  статье  рассмотрены  современные  технологии  производства

лекарственных средств на  основе лекарственных растений,  их химический

состав, фармакологические свойства, а также методы анализа, применяемые

при  контроле  качества.  Кроме  того,  на  основе  научных  источников

проанализировано медицинское значение таких растений, как лук, базилик,

родиола  и  дыня.  Обоснована  роль  фармацевтической  технологии  и

аналитического  контроля  в  обеспечении  эффективности  и  безопасности

лекарственных форм, созданных на основе растительного сырья.

Ключевые слова: лекарственные растения,  фармацевтическая  технология,

лекарственные формы, биологически активные вещества, контроль качества.

Abstract

This  article  discusses  modern  technologies  for  the  production  of  medicinal

products based on medicinal plants, their chemical composition, pharmacological

properties, and analytical methods used in quality control. In addition, the medical

significance of plants such as onion, basil, rhodiola, and melon has been analyzed

based on scientific sources. The role of pharmaceutical technology and analytical

control in ensuring the efficacy and safety of dosage forms developed from plant

raw materials is substantiated.

So‘nggi yillarda dorivor o‘simliklarga asoslangan preparatlarga bo‘lgan qiziqish

tobora  ortib  bormoqda.  Bu  holat  ularning  tabiiyligi,  organizmga  nisbatan  kam

nojo‘ya ta’sir ko‘rsatishi hamda biologik faol moddalarga boyligi bilan izohlanadi.

Dorivor  o‘simliklardan  samarali  dori  vositalari  yaratish  jarayonida  ularning

kimyoviy  tarkibini  chuqur  o‘rganish,  texnologik  jarayonlarni  to‘g‘ri  tanlash  va

zamonaviy tahlil usullaridan foydalanish muhim ahamiyatga ega.

Asosiy qism

1. Dorivor o‘simliklarning tibbiyotdagi ahamiyati

Ilmiy tadqiqotlar shuni ko‘rsatadiki, piyoz (Allium cepa) antiseptik, yallig‘lanishga

qarshi  va  immunitetni  mustahkamlovchi  xususiyatlarga  ega.  Rodiola  rosea  esa

organizmning  ish  qobiliyatini  oshiruvchi  adaptogen  o‘simlik  sifatida  keng

qo‘llaniladi. Rayhon (Ocimum basilicum) tarkibidagi efir moylari va flavonoidlar

tufayli antibakterial va tinchlantiruvchi ta’sir ko‘rsatadi. Qovun esa vitaminlar va

mikroelementlarga boy bo‘lib,  umumiy mustahkamlovchi  vosita  sifatida tavsiya

etiladi

2. Dori shakllarini tayyorlash texnologiyasi

Dori  vositasining  samaradorligi  ko‘p  jihatdan  uning  dori  shakliga  bog‘liq.

Poroşoklar,  ekstraktlar  va  efir  moylari  asosida  tayyorlanadigan  preparatlarda

yordamchi moddalarni to‘g‘ri tanlash muhim hisoblanadi. Tuzg‘uvchi, bo‘yovchi

va  maydalovchi  moddalar  dori  vositasining  tashqi  ko‘rinishi,  barqarorligi  va

bioo‘zlashtirilishini  yaxshilaydi.  Zamonaviy  farmatsevtik  texnologiya  dori

moddalarning ajralib  chiqish tezligi  va ta’sir  kuchini  optimallashtirishga  imkon

beradi.

3. Dori vositalarining sifat nazorati va tahlil usullar.

Dori  vositalari  tarkibidagi  yot  aralashmalarni  aniqlash  va  faol  moddalarning

miqdorini nazorat qilish farmatsevtik tahlilning asosiy vazifalaridan biridir. Fizik-

kimyoviy, spektrofotometrik va xromatografik usullar yordamida preparatlarning

sifat  ko‘rsatkichlari  aniqlanadi.  Zamonaviy  tahlil  usullari  dori  vositalarining

xavfsizligi va samaradorligini kafolatlashda muhim rol o‘ynaydi.

Dorilarni  tahlil  qilish  usullari soxta  dorilarni  aniqlash,  nazorat  tahlil  usullarini

validatsiya  qilish,  shuningdek,  aylanishga  cheklangan  prekursorlar  tahlilini

o'tkazish uchun qo'llaniladi. 4

Dorilarning zamonaviy tahlil  usullari darsligida soxta dorilarni aniqlash, nazorat

tahlil usullarini validatsiya qilish, shuningdek, aylanishga cheklangan prekursorlar

tahlilini  o'tkazish  uchun  qo'llaniladigan  usullar  to'g'risida  ma'lumot  berilgan.

Darslik  farmatsevtika  instituti  talabalari,  dorixonalar  va  nazorat-tahlil

laboratoriyalarining  farmatsevt-tahlilchilari,  shuningdek,  dorilarni  qidirish  va

tibbiyot  amaliyotiga  joriy  qilish  bilan  shug'ullanuvchi  aspirantlar  hamda  ilmiy

xodimlarga mo'ljallangan.

Dorivor  o‘simlik  xomashyosi  butun,  qirqilgan,  yanchilgan,  kukun,  qirqib

preslangan holda, sigaret va briket shakilda bo‘ladi. Xomashyo qanday holda yoki

qanday shakilda bo‘lishidan qat’iy nazar, uni quritish, idishlarga joylash, yuklash,

eltish,  saqlash,  qayta  ishlash,  qadoqlash  kabi  jarayonlarda  tabiiy-ki,  u  qisman

maydalanib  ketadi.  Masalan:  quritish  jarayonida  xomashyoni  tez  quritish,

qoraymasligi va mog‘orlamasligiuchun, uni bir necha martaba aylantirib turiladi.

Ana shu vaqtda 153 xomashyo biz xohishimizdan qat’iy nazar ozgina bo‘lsa-da

maydalanadi,  yoki  masalan,  xomashyo  qurigandan  so‘ng  uni  qoplarga  joylash

kerak  bo‘lsa.  Bu  holda  ham  xomashyo,  ayniqsa,  o‘tlar,  qisman  sinadi  va

maydalanadi.  Dorivor  o‘simliklarni  qirqib  qadoqlash  jarayonida  esa,  qirqish

mashinalarining  pichoqlarining  oralig‘i  yaxshilab  sozlanishidan  qat’iy  nazar

xomashyo  qisman  kerakli  o‘lchovlardan  kichikroq  maydalanishi  mumkin  va

hokazo.  Ko‘rinib  turibdiki,  xomashyoni  yig‘ishdan  boshlab  uni  iste’molchiga

yetqazguncha, oz-oz bo‘lsada maydalanar ekan. Xomashyoni mayda qismi qancha

ko‘p bo‘lsa,  uning havo (kislorod,  namlik va boshqalar)  bilan tutashgan yuzasi

shuncha  ko‘p  bo‘ladi  va  natijada  oksidlanish  qaytarilish,  parchalanish  kabi

jarayonlar  tezlashib,  ta’sir  qiluvchi  moddalarning miqdori  kamayadi  va  dorivor

o‘simliklarning sifati qoniqarsiz bo‘lib qoladi. Shuning uchun ham xomashyoning

qanday  holda  yoki  shakldan  bo‘lishidan  qat’iy  nazar,  uning  mayda  qismi

aniqlanadi.  Xomashyoning  mayda  qismining  me’yoriytexnik  hujjatlarda

ko‘rsatilgandan ko‘p bo‘lishi  mumkin ruxsat  etilmaydi.  Aks holda,  xomashyoni

ishlatishga ruxsat berilmaydi. Dorivor o‘simlikning mayda qismini aniqlashda shu

maqsad  uchun  olingan  namunani  me’yoriy-texnik  hujjatda  ko‘rsatilgan  elakka

solib,  asta-sekin  aylanma  harakat  qilib  elanadi.  Elash  jarayonini  bilish  uchun

asosiy  mayda  qismlar  elakdan  o‘tqazilib  bo‘lingandan  so‘ng,  elakda  qolgan

xomashyo  yana  bir  minut  davomida  elanadi.  Agarda  ikkinchi  elash  natijasida

olingan mayda qismlar miqdori elakda qolgan xomashyoning 1% idan kam bo‘lsa,

elash  jarayoni  tugagan  deb  hisoblash  mumkin.So‘ngra  xomashyoning  elakdan

o‘tgan hamma bo‘lakchalari tortiladi va ularning foiz miqdori analitik namunaga

nisbatan hisoblab chiqariladi. Qirqilgan, yanchilgan va kukun holidagi xomashyoni

elash uchun 2 ta elak olinadi. Xomashyoning namunasini yuqoridagi elakga solib

elanadi.  So‘ngra  yuqoridagi  elakda  qolgan  va  pastki  elakdan  o‘tgan  xomashyo

qismlari  alohida  tortiladi  va  ularning  foiz  miqdori  analitik  namunaga  nisbatan

hisoblab topiladi. Analitik namuna 100 grammdan ko‘p bo‘lsa, tortishdagi xatolik

0,1 g, 100 g va undan kam bo‘lsa, xatolik 0,05 g gacha bo‘lishi ruxsat etiladi.

Xulosa

O‘tkazilgan tahlillar shuni ko‘rsatadiki, dorivor o‘simliklar asosida yaratilgan dori

vositalari  yuqori  farmakologik  faollikka  ega  bo‘lib,  ularni  ishlab  chiqishda

zamonaviy  texnologik  va  analitik  yondashuvlardan  foydalanish  zarur.  Dori

shakllarini  to‘g‘ri  tanlash  va  sifat  nazoratini  kuchaytirish  orqali  o‘simlik

preparatlarining samaradorligi va xavfsizligini oshirish mumkin.

